
EBUS کے ساتھ برونکوسکوپی (اینڈروبرنکیئل الٹراساؤنڈ)کیا ہے؟
EBUS کے ساتھ برونکوسکوپی ایک ایسی جانچ ہے جو ڈاکٹر کو اس قابل بناتی ہے کہ وہ ایک خصوصی کیمرل کے ساتھ ہوا کے راستوں کا معائنہ کر سکیں۔ EBUS جانچ میں، ایک اضافی خصوصی دوربین کا استعمال کیا جاتا ہے، جس کی نوک پر ایک چھوٹا سا الٹراساؤنڈ کا آلہ نصب ہوتا ہے، تاکہ ڈاکٹر سینے میں موجود لمفی غدود کو دیکھ سکے اور سوئی کا استعمال کرتے ہوئے ان سے چھوٹے چھوٹے چھوٹے نمونے لے سکے۔
EBUS جانچ سکون آور دوا کے ساتھ انجام دی جاتا ہے۔ اس کا مطلب یہ ہے کہ آپ کو کسی ایسے شخص کا انتظام کرنے کی ضرورت ہوگی جو آپ کو ڈے کیس یونٹ سے لے اور رات بھر آپ کے ساتھ رہے۔ اگر اس حوالے سے کوئی پریشانی ہو تو برائے مہربانی ریسپیریٹری سیکرٹریوں سے رابطہ کریں۔ اگلے 24 گھنٹوں تک کار/موٹرسائیکل نہیں چلانی چاہیے، کسی قانونی دستاویزات پر دستخط نہیں کرنے چاہئیں، کوئی مشینری نہیں چلانی چاہیے۔ 
کیا میں جانچ کے دن اپنی گولیاں لینی چاہئیں؟
اگر آپ خون کو پتلا کرنے والی کوئی گولیاں یا انجیکشن لے رہے ہیں (وارفارِن، سنتھرون، کلوپیڈوگریل، ٹیکاگریلر، پرسوگریل، ریواروکسابان، اپیکسابن، ڈبیگیٹران، ایڈوکسابان یا ڈیلٹیپارِن) تو ان کو جانچ سے پہلے روکنا ہوگا اور ہو سکتا ہے کہ آپ کو متبادل ادویات جاری کروانے کی ضرورت پڑ جائے۔ کلینک میں موجود ڈاکٹر کو آپ کے ساتھ ساتھ آپ کی ادویات کی بھی جانچ کرنی چاہیے۔
اگر آپ ان ادویات میں سے کوئی بھی استعمال رہے ہیں اور آپ کو یہ مشورہ نہیں دیا گیا ہے کہ اِن کا استعمال کب روکنا ہے یا آپ کو اس کے حوالے سے معلومات نہیں ہیں، تو آپ پھیپھڑوں کے/ کی نرسوں یا امراضِ تنفس کے سیکرٹریوں سے رابطہ کر سکتے ہیں تاکہ یہ تجویز کیا جا سکے کہ جانچ سے قبل ان کا استعمال کب روکنا ہے۔
آپ کو باقی تمام گولیاں حسبِ معمول لینی چاہئیں۔
الرجی
اگر آپ کو لیٹیکس (ربڑ کے مرکبات) سے الرجی ہے تو یہ ضروری ہے کہ آپ ہمیں اس کے معلق آگاہ کریں۔ ہم EUBS دوربین کی نوک پر ربڑ کا ایک چھوٹا غبارہ استعمال کرتے ہیں اور اگر آپ کو اس سے الرجی ہے تو ہم اس غبارے کو استعمال کرنے سے قاصر ہوں گے۔
ہم لنگوکین، میڈازولام اور فینٹانِل بھی استعمال کرتے ہیں۔
جانچ کے دن کیا ہوتا ہے؟
داخلے کے وارڈ میں آپ کی ملاقات ایک نرس سے گی جو آپ کی صحت کے بارے میں کچھ بنیادی سوالات پوچھے گا/گی۔ ایک ڈاکٹر آپ سے ملاقات کرے گا/گی جو جانچ کے طریقہ کار کی وضاحت کرے گا اور آپ سے رضامندی کے فارم پر دستخط کرنے کو کہے گا/گی۔
آپ کے بازو میں ایک چھوٹی سوئی داخل کی جائے گی جس کے ذریعے ہم سکون آور دوا دیں گے۔ آپ کے خون میں آکسیجن کی سطح کی پیمائش کرنے کے لیے آپ کی انگلی پر ایک آلہ لگایا جائے گا۔ آپ کی ناک کے دہانے ایک باریک ٹیوب رکھی جائے گی اور اُس کے ذریعے آپ کو اضافی آکسیجن دی جائے گی، پھر آپ کے منہ میں لوکل اینستھیٹک کا اسپرے کیا جائے گا۔
معیاری برونکوسکوپ آپ کے منہ سے گزار کر آپ کے پھیپھڑوں میں داخل کی جائے گی۔ لوکل اینستھیٹک کو آپ کے حلق اور ہوا کی نالیوں پر اسپرے کیا جائے گا تاکہ انہیں بے حس کیا جا سکے جس سے آپ کو کھانسی ہو سکتی ہے۔ جانچ کا یہ طریقہ کار تکلیف دہ نہیں ہے اور اس سے آپ کو سانس لینے میں دشواری نہیں ہوتی۔ معیاری برونکوسکوپ کا استعمال کرتے ہوئے نمونے لیے جا سکتے ہیں۔ اس کے بعد آپ چِت لیٹ جائیں گے اور EBUS کیمرہ آپ کے منہ میں سے گزارا جائے گا اور لمفی غدود سے سوئی کے ذریعے نمونے لیے جائیں گے۔
اس عمل میں تقریبا 30 سے 45 منٹ کا وقت لگے گا۔
جانچ کے بعد آپ کو صحت کی بحالی کی جگہ میں لے جایا جائے گا اور اُس وقت تک انتظار کرنے کو کہا جائے گا جب تک کہ سکون آور دوا اور لوکل اینستھیٹک کا إثر ختم نہ ہو جائے۔ صحت کی بحالی کا وقت تقریباً 1 گھنٹہ پر مشتمل ہوگا۔
کیا اس میں کسی قسم کے خطرات موجود ہیں؟
EBUS کے ساتھ برونکوسکوپی انتہائی محفوظ ہے۔ جانچ کے دوران تجربہ کار عملہ آپ کی کڑی نگرانی کرے گا۔ معمولی قسم کے ضمنی اثرات میں کچھ دنوں تک گلے کی ہلکی خراش اور ہلکا بخار شامل ہو سکتا ہے جو پیراسیٹامول سے ٹھیک ہو جاتا ہے۔ اگر آپ جانچ کے بعد کچھ دنوں تک آپ کو کھانسی کے ساتھ سبز رنگ کی بلغم آتی ہے یا خاص طور پر آپ "سینے میں جکڑن" محسوس کرتے ہیں، تو یہ سینے کے انفیکشن کی علامت ہو سکتی ہے۔ آپ کا / کی عمومی امراض کی / کی معالج آپ کو حسبِ ضرورت اینٹی بائیوٹک تجویز کر سکتا / سکتی ہے۔
جانچ کے بعد کھانسی کے ساتھ معمولی مقدار میں خون آنا متوقع ہوتا ہے اور ایک یا دو دن میں ٹھیک ہو جانا چاہیے۔ زیادہ سنگین ضمنی اثرات بہت ہی شاذونادر ہوتے ہیں لیکن ان میں یہ شامل ہو سکتے ہیں:
خون آنا - تمام طرح کی حیوی تشخیص (بائیوپسی) کار کے ساتھ خون آنے کا معمولی سا خطرہ ہوتا ہے۔ تاہم، ایسا شاذونادر ہوتا ہے کیونکہ الٹراساؤنڈ سے پتہ لگ جاتا ہے کہ خون کی اہم شریانیں کہاں ہیں تاکہ سوئی کی وجہ سے ان میں سوراخ ہونے سے بچا جا سکے۔
پھیپھڑوں کا پنکچر (نیوموتھوریکس) - ایسا بہت ہی شاذ ونادر ہوتا ہے کہ سوئی پھیپھڑوں کو پنکچر کر دے اور انہیں سُکڑا دے۔ اسے نیوموتھورکس کہا جاتا ہے اور پتہ لگنے پر باآسانی اس کا علاج کیا جا سکتا ہے، یا تو آپ کو رات بھر ہسپتال میں آپ کا مشاہدہ کر کے یا بعض اوقات، پھیپھڑوں میں ایک چھوٹی سی ٹیوب ڈال کر ہوا کو باہر خارج کر کے پھیپھڑوں کو دوبارہ پھولنے کے قابل بنا کر۔
سانس کا دباؤ - جو سکون آور ادویات ہم آپ کو دیتے ہیں وہ آپ کی سانس لینے کی رفتار کو کم کر سکتی ہیں۔ اس وجہ سے، پوری جانچ کے دوران آپ کی آکسیجن کی سطح کی نگرانی کی جاتی ہے۔ اگر جانچ کرنے والے / والی ڈاکٹر کو لگتا ہے کہ آپ کی سانسیں بہت آہستہ سے چل رہی ہیں، تو وہ آپ کو سکون آور دوا کا اثرزائل کرنے کے لیے دوا دے سکتا / سکتی ہے۔
3000 میں 1 سے بھی کم فرد کو موت کا خطرہ لاحق ہوتا ہے۔
فوائد کیا ہیں؟
اس جانچ کا مقصد پھیپھڑوں کے اندر موجود لمف غدود سے محفوظ اور موثر انداز میں نمونے حاصل کرنا ہے۔ EBUS کرنے سے، ہم ایک زیادہ پیچیدہ جراحی کے طریقہ کار کی ضرورت سے بچنے کے قابل ہو سکتے ہیں جسے میڈیاسٹینوسکوپی کہا جاتا ہے جو سینے میں لمفاتی نال کے نمونے لینے کے لیے عمومی اینستھیٹک کے دے کر انجام دی جاتی ہے۔
مجھے نتائج کب ملیں گے؟
زیادہ تر مریضوں کو جانچ کے ایک ہفتے بعد کلینک آنے کا وقت دیا جائے گا۔ اگر جانچ کا انتظام کسی اور ٹیم یا کسی دوسرے ہسپتال نے کیا ہے، تو آپ کے اگلے دورے کا انتظام وہ کریں گے۔
اگر مجھے کوئی مسئلہ ہو تو میں کس سے رابطہ کروں؟
ہنگامی صورتحال کی صورت میں برائے مہربانی 999 ڈائل کریں یا شعبہ ہنگامی صورتحال سے رابطہ کریں۔
جانچ سے پہلے یا اس کے بعد دیگر سوالات پوچھنے کے لیے، برائے مہربانی پھیپھڑوں کے / کی ماہر نرس /نرسوں، امراضِ تنفس کے / کی سیکرٹریوں یا پھیپھڑوں کے پاتھ وے نیویگیٹرز سے رابطہ کریں۔ اگر آپ کو اس جانچ کے انجام دیئے جانے سے پہلے اس کے متعلق کوئی خاص تشویش ہے، تو برائے مہربانی ہمیں آگاہ کریں اور ہماری کوشش ہو گی کہ آپ کو پوری یقین دہانی کروائیں۔
رابطہ نمبر:
ریسپیریٹری سیکرٹری:
لیزا اولیور (اولڈھم) 0161 627 8523
وکٹوریہ میلر (اولڈھم) 0161 627 8524
سوزانے ٹوئنے (بیوری) 0161 778 2479
لوئیسا بارکر (بیوری) 0161 778 2636
پھیپھڑوں کے/ کی ماہر نرس /نرسیں:
اولڈہم
امندا ڈینڈ 0161 627 8527 (بدھ تا جمعرات)
کریسی چارلس ورتھ 0161 627 8527
انجیلا فائنڈلو 0161 656 1943
نیٹلی ہاورتھ 0161 778 5481
زؤ نکول 0161 656 1943
بیوری
لیسلی ویلنٹائن 0161 918 8583
یاسمین ہمدان 0161 778 3789
پاؤلا ہال 0161 778 2693
پھیپھڑوں پاتھ وے نیویگیٹر:
ڈومینک اسٹریچ 07813 994614
لوسی ڈِکسن 07814 829574
برائے مہربانی نوٹ کریں: ایک جوابی فون سروس دستیاب ہے - برائے مہربانی پیغام چھوڑتے وقت اپنا پورا نام اور رابطہ نمبر چھوڑ دیں اور کوئی جلد از جلد آپ کی کال واپس کر دے گا۔
EBUS کے ساتھ آپ کی برونکوسکوپی کا ذیل کے لیے انتظام کیا گیا ہے:
تاریخ اور وقت ………………………………………………………
مقام ……………………………………………………………….
……………………………………………………………….
جانچ کے دن:
جانچ سے 4 گھنٹے قبل تک آپ کچھ کھا یا پی سکتے ہیں۔
برائے مہربانی ذیل کے بعد کچھ بھی مت کھائیں یا پئیں
………………………………………………………………………………
آپ پانی کے ایک گھونٹ کے ساتھ ادویات لے سکتے ہیں، ماسوائے اُن ادویات کے جو اس جانچ کے لیے روک دی گئی ہوں، جیسا کہ خون پتلا کرنے والی دوا۔
برائے مہربانی یہ بات ذہن میں رکھیں کہ آپ کی جانچ کا وقت حتمی نہیں ہے، اور کئی مختلف عوامل کی وجہ سے اس میں تاخیر ہو سکتی ہے، جیسا کہ مریضوں کی تعداد اور انجام دینے کی قسم۔

	درخواست پر اس کتابچے کی کاپیاں دیگر فارمیٹس میں دستیاب ہیں (مثلاً بڑے پرنٹ یا پڑھنے میں آسان)۔ ذیل کے ذریعہ متبادل فارمیٹس بھی دستیاب ہو سکتے ہیں:
 www.northerncarealliance.nhs.uk
ایکویٹی ایکٹ کے مطابق ہم معذور افراد کو اپنی خدمات تک رسائی کے قابل بنانے کے لیے معقول ردوبدل کریں گے۔ اپنے تقاضوں سے متعلق بات کرنے کے لیے برائے مہربانی فون یا ای میل کے ذریعے اُس سروس یا کلینک سے رابطہ کریں جہاں آپ جا رہے ہیں۔
اگر آپ کو یہ کتابچہ انگریزی کے علاوہ کسی اور زبان میں درکار ہے تو برائے مہربانی درج ذیل تفصیلات کے ذریعے NCA سینٹرل انٹرپریٹیشن بُکنگ آفس سے رابطہ کریں:
 0161 627 8770 یا ای میل: Interpretation@nca.nhs.uk
 07966 003 540 موبائل پیغام
ناردرن کیئر الائنس NHS فاؤنڈیشن ٹرسٹ
میو بلڈنگ، سیلفورڈ رائل،
اسٹوٹ لین، سیلفورڈ، M6 8HD
مین سوئچ بورڈ: سالفورڈ۔   7373 789 0161
مین سوئچ بورڈ: بیوری اولڈھم اینڈ روکڈیل۔   0420 624 0161
www.northerncarealliance.nhs.uk @NCAlliance_NHS www.facebook.com/NorthernCareAllianceNHS
        www.linkedin.com/company/northern-care-alliance-nhs-foundation-trust

